
BARAZA LA WAWAKILISHI – ZANZIBAR 
 

ORODHA YA SHUGHULI ZA LEO 
 

BARAZA LA TISA LA WAWAKILISHI 

 
MKUTANO WA NANE 

 
Kikao cha Saba     –   Tarehe  15  Disemba, 2017. 

Kikao Kitaanza Saa 3.00 (Tatu) Asubuhi 

na Dua itasomwa. 
 

      
I. TAARIFA YA SPIKA 

 

 
 

II. MASWALI: 
 

   
Wizara ya Habari, Utalii, Utamaduni na Michezo: 

 

59. MHESHIMIWA OMAR SEIF ABEID (Jimbo la Konde) - 
Atamuuliza Mheshimiwa Waziri wa Habari, Utalii, Utamaduni 
na Michezo: 

 
Kwa kuwa Serikali ilijenga mabanda ya kutangaza utalii 

nchini Dubai na Ujerumani kwa lengo la kushajihisha watalii 
wengi kutembelea Zanzibar, na  wageni kutoka Urusi na nchi 
nyengine kuleta ndege yao hapa Zanzibar. 

 
Je, kuna mpango gani wa Wizara kuweka mawakala wa 

kutangaza Zanzibar kwenye Soko la Utalii duniani hususan, 

katika nchi za Urusi, Ukrain, Korashia n.k. sambamba na 

matangazo hayo kwa nchi za Amerika Kusini.  

68. MHESHIMIWA OMAR SEIF ABEID (Jimbo la Konde) - 
Atamuuliza Mheshimiwa Waziri wa Habari, Utalii, Utamaduni 

na Michezo: 
 

Kwa kuwa sekta ya michezo ni sekta muhimu na kwa kuwa 
nchi nyingi hunufaika kutokana kwamba vijana wengi 
huchukulia michezo ndio ajira yao na mataifa yao hunufaika 

kutokana na wana michezo wao hasa kwa mpira wa miguu 
kununuliwa kwa bei kubwa nchi mbali mbali duniani. Na kwa 

sababu sisi Zanzibar tuna vijana wenye vipaji vya kucheza 
mpira. 

 

(a) Je,  kuna utaratibu gani kwa Wizara kupita maskulini 

ili kuwabaini vijana wenye vipaji kwa kuwaorodhesha 

ili kuwapatia mafunzo na kuendeleza vipaji vyao kwa 

ajili ya maslahi yao na Taifa kwa ujumla. 

(b) Je, kuna mpango gani wa kufungua “Junior Academy” 

za vijana wanaoanzia miaka 10 kwa ajili ya michezo 

yote muhimu ambayo itaweza kuwa chemchem ya 

kuzalisha wanamichezo wetu. 

 
 

Wizara ya Kilimo, Maliasili, Mifugo na Uvuvi: 
 

31. MHESHIMIWA BAHATI KHAMIS KOMBO (Jimbo la 

Chambani) - Atamuuliza Mheshimiwa Waziri wa Kilimo, 
Maliasili, Mifugo na Uvuvi: 

 
Eneo la kwa Pweza lina utulivu mkubwa na liko vizuri kwa 
kufuga ng’ombe wa maziwa na kuku na wapo vijana ambao 

wanafanya shughuli mbali mbali za kilimo. 
 

Je, Serikali ina mpango gani wa kuwapelekea mifugo vijana 

wa eneo hilo.  
 

 
44. MHESHIMIWA OMAR SEIF ABEID (Jimbo la Konde) - 

Atamuuliza Mheshimiwa Waziri wa Kilimo, Maliasili, Mifugo 

na Uvuvi: 
 

Mhe. Makamo wa Pili wa Rais, Balozi Seif Ali Idi wakati wa 
kufunga maonyesho ya Kilimo Kizimbani alizitaka taasisi za 
fedha kutoa mikopo nafuu kwa ajili ya wakulima kuweza 

kujiendeleza na kuinua kipato cha Mwananchi na kuongeza 
pato la Taifa. Kwa vile kumeshajitokeza baadhi ya Mabenki 



3 

 

ambayo yapo tayari kufanya hivyo kwa kutoa mikopo kwa 
vikundi vya ushirika vya kilimo na uvuvi, hasa ukitilia 

maanani kwamba lengo la Serikali kupitia Wizara ya Kilimo 
ni kuhakikisha inaimarisha Sekta ya Kilimo cha Umwagiliaji 

na Ufugaji wa Samaki. 
 

(a) Je, Wizara ya Kilimo pamoja na Benki ambazo zipo 

tayari kutoa mikopo hiyo ina mpango gani wa 

kuwafikiria wakulima na wafugaji wa samaki ili wapate 

kujua utaratibu gani wa kupata mikopo hiyo. 

(b) Je, kitu gani ambacho kitatumika kama dhamana kwa 

waombaji wa mikopo hiyo ukitilia maanani kwamba 

Benki itatoa zaidi mikopo kwa vikundi vya ushirika. 

(c) Je, ni utaratibu gani utakaotumika wa kutoa mikopo 

na dhamana zake kwa mkulima binafsi. 

  
45. MHESHIMIWA OMAR SEIF ABEID (Jimbo la Konde) - 

Atamuuliza Mheshimiwa Waziri wa Kilimo, Maliasili, Mifugo 
na Uvuvi: 

 

Wizara ya Kilimo imefuata ushauri wa kuanza kung'oa 
mabotea ya mikarafuu na kuyalea kabla ya msimu wa 

upandaji miche kwenye kipindi cha masika.  Na kwa sababu 
ya bei nzuri sana ya karafuu, kumejitokeza tatizo la kutobaki 
karafuu ambazo huwa matende na hatimae kupata mbegu. 

 
(a) Je, Wizara ya Kilimo kwenye msimu huu wa 

ukodishaji mikarafuu katika shamba la Makuwe 

imetenga mikarafuu maalum kwa ajili ya kupata 

mabotea ambayo baadae yatasaidia kupata miche ya 

kupanda angalau mwakani. 

(b) Kwenye msimu wa upandaji mikarafuu utakaoanza 

Machi 2018, Wizara imepanga kugawa mabotea 

mangapi ya mikarafuu kwa wakulima. 

(c) Kuna utaratibu gani kwa Wizara kuwatumia watu 

binafsi ambao ni mabingwa wa kung'oa mabotea ya 

mikarafuu ambayo yana uhakika zaidi na kuyagawa 

kwa wakulima. 

Wizara ya Afya: 

 

79. MHESHIMIWA OMAR SEIF ABEID (Jimbo la Konde) -
Atamuuliza Mheshimiwa Waziri wa Afya: 

 
Kwa kuwa kunahitajika kuwepo na vituo vya kujifungulia 
(Second Line Dispensary) kwa Wilaya zote za Unguja na 

Pemba, na kutokana na kuwepo kwake kunapunguza tatizo 
kubwa la kina mama kukimbilia katika hospitali kubwa jambo 

ambalo husababisha vituo hivyo kufanyakazi kwa muda 
wote yaani masaa 24 kwa ajili ya kutoa huduma za 
akinamama za kujifungulia, lakini kumekuwa na tatizo la 

gharama za uendeshaji kwa vituo hivyo. 
 

(a) Je, kuna vituo vingapi vya  
(b) ‘Second Line Dispensary”  kwa Unguja na Pemba. 

 

(b) Je, kuna kiasi cha fedha ambacho hutengwa kwa ajili 
ya uendeshaji wa vituo hivyo. 

 
(c) Kama fedha ziko ni kiasi gani hupatiwa kituo cha 

“Second line Dispenasary” Konde ambacho hupokea 

na kuhudumia wajawazito na kujifungua mbali karibia 
au sawa na hospitali ya Wilaya ya Micheweni. 

 

 
80. MHESHIMIWA OMAR SEIF ABEID (Jimbo la Konde) - 

Atamuuliza Waziri wa Afya: 
 

Kwa kuwa Wizara ilitoa maposho kwa wafanyakazi wa muda 

mrefu yaani (Long Service) kwa wafanyakazi PHN ambao 
wameshafanya kazi zaidi ya miaka 15, na kwa sababu wapo 

wafanyakazi wa kitengo cha ukunga (Nurse Midwife) ambao 
wamemaliza kiwango cha elimu ya Diploma na wanauzoefu 
wa kufanya kazi kwa zaidi ya miaka 20 na baadhi yao 

walimaliza mafunzo ya ngazi ya Diploma toka 2015/2016 
katika Kituo cha Afya Konde au Zanzibar kwa jumla. 

 
(a) Je, ni lini Wizara ya Afya itawapatia wakunga hao 

maposho ya kufanya kazi kwa muda kama ambavyo 

imefanya PHN. 
 

(b)   Je, Wizara ina wauguzi wangapi wenye muda mrefu 
wa kazi wa zaidi ya miaka 20. 

(c) Je kuna utaratibu gani wa kuwapatia elimu ya 
upokeaji watoto na posho kwa wakunga wa jadi 

waliopo vijijini ambao huwasaidia baadhi ya wazazi 
wanaojifungulia majumbani mwao. 

 
 

Wizara ya Ujenzi, Mawasiliano na Usafirishaji: 

 
 

29.  MHESHIMIWA MUSSA FOUM MUSSA (Jimbo la Kiwani) - 
Atamuuliza Waziri wa Ujenzi, Mawasiliano na Usafirishaji: 

 

Shirika la Meli na Uwakala Zanzibar kwa mwaka wa fedha 
2017/2018 lilipanga kufanya safari 168 za ndani kwa 

kutumia meli zake ambapo jumla ya abiria 262,680,  sawa 
na tani 28,080 pamoja na magari 1,320 zitahudumiwa. 

 

(a)  Je, mpaka sasa safari ngapi zimefanyika. 
 

(b) Je, ni magari mangapi yaliyohudumiwa. 
  

 

 
55. MHESHIMIWA OMAR SEIF Abeid (Jimbo la Konde) - 

Atamuuliza Mheshimiwa Waziri wa Ujenzi, Mawasiliano na 
Usafirishaji: 

 

Kwa kuwa kipindi cha 2015/2016, Shirika la Bandari lilitumia 
jumla ya Shs. 448,649,370/- kwa ajili ya ununuzi wa maboya 

7 mapya na taa za solar 5, na kwa mwaka wa fedha 
2016/2017 Shirika limenunua maboya mengine ya solar 6 
kwa ajili ya Unguja na maboya 10 kwa Pemba. 

 
(a) Je, maboya yanayonunuliwa yana uwezo wa kudumu 

kwa muda gani bila ya kuharibika baharini. 

(b)  Je, mahitaji yetu ni maboya mangapi kwa Unguja na 

Pemba. 

(c)  Je, maboya ya plastiki ambayo yamenunuliwa yana 

ubora gani kulinganisha na yale ya “solar” ambayo 
yanatumika toka zamani. 

98. MHESHIMIWA SULEIMAN SARAHAN SAID (Jimbo la 
Chake Chake)- Atamuuliza Mheshimiwa Waziri wa Ujenzi, 

Mawasiliano na Usafirishaji: 
 

Serikali ya Mapinduzi ya Zanzibar inastahili pongezi kwa 
jitihada zake za kuleta maendeleo ikiwemo matengenezo na 
ujenzi wa miundombinu ya barabara. Lakini bado kuna 

barabara muhimu kama ya Chake – Mkoani na nyengine 
ambazo bado mipango madhubuti ya ujenzi wa barabara 

hizo haijakamilika. Barabara hizo hazifanyiwi matengenezo 
madogo madogo kama viraka mpaka barabara zimalizike 
kama barabara ya Wete Chake. 

 
(a)  Je, Serikali haioni umuhimu wa kuchukua hatua za 

haraka za kufanya matengenezo barabara ya Chake 
– Mkoani ili kuinusuru kumalizika kabisa. 

 

(b) Je, Serikali ina mpango gani wa kuinusuru barabara 
ya Mtambile – Kengeja – Muambe. 

 
(c) Je, Serikali ina mpango gani wa kuzirudishia lami 

moto barabara zilizojengwa kwa lami baridi ili 

kuzinusuru kuharibika na kuleta hasara kubwa. 
 

 
 

. 
 

 
 

Zanzibar,                   (Raya Issa Msellem) 

15 Disemba, 2017.                           KATIBU WA BARAZA. 


